Nafarroako Parlamentuko Mahaiak, 2017ko apirilaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Óscar Arizcuren Pola eta Alberto Catalán Higueras jaunek aurkeztutako galdera, krisiak Erriberan gehien zigortutako eremuak Enplegu Planean ezartzeko irizpideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko apirilaren 10ean

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikia dauden Óscar Arizcuren Pola eta Alberto Catalán Higuerasek, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten dituzte, Nafarroako Gobernuko Eskubide Sozialetako lehendakariorde Miguel Laparrak idatziz erantzun ditzan:

Cascanteko Udalak, iragan irailaren 30ean egindako bilkuran, aho batez onetsi zuen Nafarroako Gobernuari eskatzea herria Enplegu Planean sartzea langabeziak gehien zigortutako herrietako bat izateagatik, Nafarroako Gobernuak berariazko neurriak edo bestelako estrategia batzuk taxutu ahal izan ditzan bertako arazoak jorratzeko.

Udalaren eskari horren atzean dago Cascante dela, txosten eta azterlan ugarik agerian utzi duten bezala, langabezia-tasarik handieneko eremuetako bat Erriberan, Castejón, Cintruénigo eta Corellarekin batera, eta horiek bai agertzen dira Enplegu Planean arreta jarri beharreko lekuen artean.

Hori dela eta, honakoa galdetzen dugu:

– Zer irizpide baliatu dira krisiak Erriberan gehien zigortutako eremuak Enplegu Planean ezartzeari begira?

– Eskubide Sozialetako Departamentuak aintzat hartu al du edo aintzat hartuko al du Cascanteko Udalaren eskaria?

